
				ଏହି ପୃଷ୍ଠାଟି ବୈଧ ହୋଇସାରିଛି
(୫୪)





ସେ ଦିନ ଯେ ଯେତେ ବିଧି ଆଚରିଲେ ରାୟେ । 

ଆର ଦିନ ବିଭା ସାମଗ୍ରୀ ଘେନିଣ ୨୫ ଆୟେ ହେ ।।୩୨।। 

ବିଚିତ୍ର ବେଦୀରେ ବିଜେ ଭୋଜ ନୃପବର । 

ଚାଟ ଇଚ୍ଛାବତୀ ବିଭା କରି ତତପର ହେ ।।୩୩।।

ସାତଶ ବ ଆନ କବି କରି ୟେକ ଯୋଗ ।

ବେଦିରେ ବେଢିଲେ ଯେ ଯେମନ୍ତ ଯୋଗ ହେ ।।୩୪।। 

ରାଜାଙ୍କର ପୁତ୍ରମାନେ ଯେତେ ବନ୍ଧୁଗଣ । 

ସୁପଣ୍ଡିତ ବିଦ୍ୟାବନ୍ତ ଜୋତିଷ ବ୍ରାହ୍ମଣ ହେ ।।୩୫।। 

କି ଅବା କହିବା ଭୋଜ ରାଜାର ସମ୍ପତ୍ତି ୨୬ । 

ଦୁତୀ ଅମରାଧିନାଥ ମଞ୍ଚେ ବିହରନ୍ତି ହେ ।।୩୬।।

ତାହାଙ୍କ ସମାନେ ଯେହୁ ପାତ୍ର ରାଜାମାନେ । 

ଦେଖାଦରଶନ ୨୮ ଘେନି ଅଇଲେ ବହନେ ହେ ।।୩୭।। 

ବେଦିରେ ବିଜୟେ ସେ ମଦନ ବ୍ରହ୍ମ ଶିଷ ।

ଭୋଜରାଜା କୋଳେ ଇଚ୍ଛା ହୋଇଣ ସୁବେଶ ହେ ।।୩୮।। 

ଯଥାବିଧି ବାକ୍ୟ ଗୋତ୍ର କରି ଉଚ୍ଚାରଣ ୨୯ | 

ମହାବାକ୍ୟ ଊଚ୍ଚାରିଣ ମନ୍ତ୍ରିଲେ ବ୍ରାହ୍ମଣ ହେ ।।୩୯।। 

ଶଙ୍ଖେ ଜଳତୀଳ ଯେ କାଞ୍ଚନ ବିଧିମତେ ।

ଗୋଡ଼ଧୁଆ ଚଢ଼ାଇଲେ ଶ୍ରାହାନର ଅନ୍ତେ ୩୦ ।।୪୦।।

ହସ୍ତକୁ ବନ୍ଧନ ଯେ କରନ୍ତି ବିଦୁଜନ । 

ଲଜା ୩୧ ହୋମ କଲେ ତହିଂ ଶ୍ରାହାନ ଭୋଜନହେ ।।୪୧।।







୨୫ । ଘେନି (ପୋଥିପାଠ) । ୨୬ । ସମ୍ପନ୍ତୀ (ପୋଥିପାଠ) । 

୨୭ । ବିହନ୍ତୀ (ପୋଥିପାଠ) । ୨୮ । ଦେଖ ଦରଶନ = ଭେଟି | 

୨୯ । ଉଚାର (ପୋଥିପାଠ) । ୩୦ । ଶ୍ରାହାନ ଅନ୍ତରେ (ପୋଥିପାଠ) ।

୩୧ । ଲାଜାହୋମ ଶୁଦ୍ଧିପାଠ ।

